
  لیکوال: محمد محق

 ۶۲/۹۰/۲۰۲۳                ژباړه او لنډون: محب الله زغم
 
 

  ښځې ناقص العقلې دي؟
 

دا پوښتنه د ښځو په اړه د اسلام لید بیانوي. ځینو خلکو د هغه حدیث د ظاهر پر استناد چې په دې اړه راغلی دی، ښځې  
عقله او له سم تفکره محرومې ګڼلې دي او د هغوی له ټولنیز مقام سره یې مخالفت کړی دی. دوی ان د ښځو  له کامل  

  نظر او رایه نه شي زغملای او خپل دا دریځ د شرعي حکم او اسلامي لیدلوري په بڼه تبلیغوي او بابوي یې.
 

ه تبعیض قایل دی او نرسالاره طبیعت لري. دوی ځینو نورو بیا په همدې وجه، اسلام نامترقي او داسې دین بللی چې پ
  وایي چې دا احکام له علمي او عقلي موندنو سره اړخ نه لګوي او په همدې لحاظ پر دیني ارشاداتو نیوکه کوي.

 

په دې مقاله کې به د موضوع د روښانولو لپاره یو څو ټکي بیان کړو. البته د موضوع د حق د ادا کولو لپاره لا اوږده  
نه په کار ده چې له یوې خوا پر دیني نصوصو تکیه وکړي او له بلې خوا نویو علمي منابعو ته مراجعه وکړي او د  لیک 

  دواړو تر منځ تطبیقي پرتلنه وکړي.
 

لومړی ټکی چې په دې اړه باید یاد شي، دا دی چې په دې اړه راغلی حدیث د محدثانو په نظر معتبر حدیث دی او د  
کتابونو کې روایت شوی دی او ظاهراً که آحاد حدیث معتبر وګڼو، دې کې شک نشته چې دا تعبیر   حدیث په څو مشهورو

  د پیغمبر )ص( له خوا صادر شوی دی.
  پاتې شوه محتوا او اصلي مقصد یې او هغه احکام چې د نتیجې په توګه ورنه راوتلی شي.

 

هرمنوتیک او د متنونو د تفسیر په مبحثونو کې مطرح کړې ده.  بله مهمه خبره د هغه قاعدې ده چې معاصرو پوهانو د 
قاعده دا ده چې د ویناوال او د یوه متن د پنځوونکي د مقصود د موندلو لپاره باید دا متن په هماغه فضا او چاپېریال کې 

  کېښودل شي چې په کې صادر شوی دی.
 

عبیر چې نننی لوستونکی یې له متنه اخلي، د ویوونکي منظور  که دا قاعده په پام کې ونه نیول شي، په غالب ګومان هغه ت
  به نه وي. که قرینې راټولې شي او د هماغه وینا د مطرح کېدو زمینې مطالعه شي، د دې تعبیر بطلان به راښکاره شي.

یثونو او شیخ محمد غزالي )رح( همدا ټکی په څو کتابونو کې یاد کړی او په ټینګار سره یې ویلي دي چې د جعلي حد
  روایتونو زیان تر هغه زیانه کم دی چې د صحیح حدیثونو د ناسم تعبیر په وجه پیدا شوی دی.

 

که هغو کتابونو ته مراجعه وشي چې دا حدیث یې روایت کړی او د متن سبک او سیاق یې وځیرل شي، دا به ښکاره  
دا په هېڅ و بیان نه دی او  د دې خبرې منظور د کوم شرعي حکم  لیدلوری نه  شي چې  د اسلام  اړه  په  جه د ښځو 

څرګندوي. په وروستیو وختونو کې د دود شویو فرهنګي رواجونو په متابعت، دا ناسم تعبیر هم د ښځو په اړه د لیدلوري  
بیاکتنه  دا زحمت نه ګالي چې ورباندې  بیا څوک  لکه نورو غلطو مشهورونو چې یو ځل عام شي  اساس ګرځېدلی، 

  وکړي.
 

کلونو کې یوازې یو ځل د حضرت رسول   ۲۳لپاره لومړی دلیل دا دی چې دا خبره د نبوي رسالت په ټولو  د دې ادعا  
)ص( له خولې اورېدل شوې ده. خو که دا شرعي حکم وای، د شریعت د نورو احکامو غوندې چې د نبي کریم له خوا  

ه د دې حدیث راخیستونکو کتابونو صحیح په کراتو مطرح کېدل، باید بیا په یو بل مناسبت کې هم مطرح شوی وای. ک
بخاري، مسلم، ترمذي، ابوداوود، ابن ماجه، مسند احمد او سنن نسایي ته مراجعه وشي، وبه لیدل شي چې ټولو دا روایت  
له یوه مورده او له یوې پېښې راخیستی دی. دا هغه وخت و چې مسلمانان د مدینې له ښاره د باندې په عیدګاه کې د فطر  

اختر )راویان په دې کې شک لري( د لمانځه لپاره راغونډ شوي وو او پیغمبر )ص( د ښځو لپاره لنډه    اضحییا د  
د    .موعظه وکړه او خیریه اعانې په ورکولو کې برخه واخلي.  په موعظه کې یې وغوښتل چې ښځې دې د صدقې 

    ن بأذهب للب صاحب لب منکن«موعظې په ترڅ کې دوی دا جمله هم وفرمایله چې: »ما رأیت ناقصات عقل و دی
 

داسې تعبیر له دې پېښې پرته، نه تر دې مخکې او نه وروسته د محمد )ص( له خولې اورېدل شوی دی. حال دا چې په  
کراتو او په مختلفو مناسبتونو د ښځو په اړه خبره یاده شوې او دوی د موضوع په اړه خپل ارشادات فرمایلي دي خو 

  یا نه ده کړې.هېڅکله یې هغه خبره ب
 

که دې خبرې د شرعي حکم حیثیت غوره کړی وای، د رسول اکرم لومړنیو مخاطبانو یعنې صحابه وو به همدې تعبیر  
ته رسېدلي وای او باید یې په ټولنیزو چارو کې له ښځو سره پر همدې اساس چلند کړی وای او د خپل دریځ د توجیه  

ی. حال دا چې د صحابه وو په وخت کې نه یوازې دا چې دا نظریه خپره نه  لپاره یې باید پر همدې حدیث تکیه کړې وا
شوه او ونه لیدل شوه بلکې عملاً له ښځو سره مشورې کېدې او د هغوی نیوکو او وړاندیزونو ته پام کېده او چېرې چې 

   لازمه وه، ښځو ته اجتماعي مقامونه هم ورکړل شوي وو.
 

فاطمه )رض( مقام، په شرعي او علمي مسایلو کې د ځینو امهات مومنینو مرجعیت، په تېره  د مسلمانانو په منځ کې د  
بیا د حضرت عایشه )رض(، د راشده خلافت په ټوله دوره کې د جهاد او ټولنیزو فعالیتونو په ډګرونو کې د مسلمانو 

ړه هغسې لیدلوری نه و او یاد حدیث  ښځو شتون او داسې نور کافي دلیلونه دي چې د مسلمانانو په منځ کې د ښځو په ا
  د شرعي حکم متضمن نه ګڼل کېده.

 

الشفا بنت عبدالله په اوومه میلادي پېړۍ کې د طب معلمه وه. د اسلام دویم خلیفه حضرت عمر بن خطاب ورنه وغوښتل »
ۍ مېرمن وي چې  چې په مدینه او بصره کې دې پر روغتیایي چارو نظارت وکړي او ښایي دا به په تاریخ کې لومړن

  دغه مقام ورکړل شوی دی.« )زما د امریکا د سفر له یونلیک څخه. ژباړن(
 

له دې ورهاخوا، د حضرت محمد )ص( عملي سنت له دې لیدلوري سره اړخ نه لګوي. چا نه دي لیدلي چې هغوی دې  
ورکاوه، غوښتنې یې جدي ګڼلې او له ښځو سره پر همدې اساس چلند کړی وي بلکې عملاً یې د ښځو خبرو ته ارزښت  

د هغوی مشورې یې عملي کولې. په عبادتځایونو، د جهاد په میدانونو او په نورو ټولنیزو ډګرونو کې یې د ښځو حضور  
  ته هرکلی وایه او د هغوی برخه اخیستل به یې هڅول.

 

کلام د صادرولو د فضا په لحاظ سره یو  دا به هم نه هېروو چې د اسلام د پیغمبر ټولې ویناوې د وینا د مناسبت او د  
ځینې خبرې یې وحیاني لارښوونې نه وې بلکې د هغوی په ټولنیز مقام پورې یې اړه درلودې. ډېرو پخوانیو   شان نه دي. 

او اوسنیو لویو عالمانو لکه شهاب الدین قرافي، شاطبي، ابن القیم، شوکاني، شاه ولي الله دهلوي، محمود شلتوت، محمد 
رضا، یوسف قرضاوي او ځینو نورو په دې اړه ټینګار کړی دی او په علمي او اصولي مبحثونو یې توضیح کړي  رشید  

  دي چې د رسول اکرم )ص( ټولې خبرې د شرعي احکامو د بیان جنبه نه درلوده او ویناوې یې پر څو ډلو ویشل کېږي.
 

د صمیمیت د   -البته ډېرې نه دي  –ی ځینې خبرې  محمد )ص( خوشخویه و او له خلکو سره یې ښه چلند کاوه نو د دو
ښودلو او د سالمو ټوکو به بڼه دي. مثلاً معاویه ته د »لا اشبع الله بطنه«، ابو ذر غفاري ته د »رغم انف ابی ذر«، یوه 
  بل صحابي ته د »تربت یداک« ویل او داسې نورې بېلګې. که په دې موردونو کې د کلام د صدور فضا په پام کې ونه 
نیسو، فکر به وکړو چې د مخاطبانو په حق کې یې ښېرا او نفرین کړی دی. حال دا چې داسې نه ده. په همدې خاطر  
هېڅ مخاطب یې خپه شوی نه دی، بلکې خوشحاله شوي دي او وروسته بیا به هر یوه په فخر سره دا حکایتونه بیانول 

ل محبت څرګند کړی دی. اساساً دا پخوانی دود دی  او ځانونه به یې سرلوړي ګڼل چې حضرت )ص( له دوی سره خپ
  چې لویانو به کله کله له هغو مخاطبانو سره چې ځان ته به یې نږدې کسان ګڼل، په همدې توګه نازول.

 

د »ناقصات عقل و دین« تعبیر چې په دې حدیث کې راغلی، دقیقاً له همدې ډول تعبیرونو څخه دی. ځکه چې د دې  
ې د ښځو د دین نقصان یادوي، د حدیث په دوام کې توضیح شوی دی چې دا نقصان د حیض او  تعبیر دویمه برخه چ

نفاس په وخت کې د لمانځه او د روژې ترک کول دي. د ټولو عالمانو اتفاق دی چې دا نقصان هغه ډول نقصان نه دی  
د کلمې په حقیقي مانا هغه کمی    چې د تقصیر او د شریعت د احکامو د بې پروایۍ په وجه رامنځته کېږي. د دین نقصان

دی چې مکلف وګړی یې عمداً ترسره کړي لکه دا چې واجب ترک کړي یا حرام کار وکړي او دا ډول نقصان د خدای  
  او پیغمبر له خوا رټل شوی دی او خطرناک منکر ګڼل کېږي.

 

اري کار نه دی. ان ځینو عالمانو خو هغه نقصان چې د ښځو په اړه ویل شوی، هېڅ عیب او د رټلو نه دی ځکه چې اختی
ویلي دي چې د حیض او نفاس په ورځو کې د لمانځه او روژې ترک کول، یو ډول عبادت دی ځکه چې دا د شرعي  

احکامو متابعت دی. د عقل د نقصان خبره چې په حدیث کې د دین له نقصان سره جوخته یاده شوې ده، هم همداسې  
  ټوکې په بڼه ویل شوې وي نه د شرعي حکم په بڼه. قیاسولای او ویلای شو چې دا به د

 

بله خبره چې باید واضحه شي دا ده چې په ځینو نورو مناسبتونو کې هم له هغه حضرت )ص( څخه ځینې ټوکې نقل 
شوې دي چې ډېر حکمتونه او درسونه په کې نغښتي دي خو دا چې د مقالې ځولۍ تنګه ده، ورنه تېرېږو. خو دومره به  

ې د هغوی ټوکې هسې بې ګټې نه وې او هغه مطلب به یې چې د ټوکو لپاره غوره کاوه، داسې نه و چې یوازې  ووایو چ
دې خلک وخندوي او هېڅ ډول حقیقت دې په کې نه وي پروت. د هغوی په رانقل شویو مشهورو ټوکو کې یوه یې دا 

وویل چې بوډۍ جنت ته نه ځي. سپین    ده: بوډۍ د هغوی حضور ته مشرفه شوه او هغوی د خبرو په ترڅ کې ورته
سرې خپه او غمجنه شوه. وروسته بیا رسول اکرم خپله خبره ورته توضیح کړه چې په قیامت کې به ټول انسانان د 
ځوانۍ عمر ته ستنېږي او بیا به جنت ته ځي. د دوی دا خبره د قران له دې ایته اخیستل شوې وه چې: »انا أنشأناهن 

ارا عربا أترابا لأصحاب الیمین.« همدارنګه بل وار یوه ښځه ورغله چې د خپل مېړه په اړه څه ورته  انشاء فجعلناهن أبک 
وایي. حضرت محمد )ص( وفرمایل: ستا مېړه هماغه دی چې په سترګو کې یې سپین شته؟ دا چې له دې خبرې د سپین  

یې سر خلاص کړ چې د هر انسان په  سترګي مطلب اخیستل کېده، پر ښځې ښه ونه لګېده. خو وروسته پیغمبر )ص(  
  سترګو کې سپین شته.

 

هر مورد چې د پیغمبر )ص( وینا د ټوکې په بڼه روایت شوې ده، که وځیرل شي، ښکاره به شي چې خبرې یې دوه  
اړخونه لري، یو د وینا ظاهري اړخ او بل یې د هغوی منظور. په دې هر مورد کې د هغوی منظور یوه حقیقت رانغاړي 

ه داسې بڼه افاده شوی چې مخاطب ته بل مفهوم ورکوي او وروسته چې مخاطب د هغوی په منظور پوه شوی، خو پ
  خوشحاله شوی دی.

  
 

mailto:maqalat@afghan-german.de

